
«Հայաստանի Հանրապետության կառավարության 2010 թվականի ապրիլի 8-ի             N384-Ն որոշումն ուժը կորցրած ճանաչելու մասին» ՀՀ կառավարության որոշման 
նախագծի ընդունման

1. Կարգավորման ենթակա ոլորտի կամ խնդրի սահմանումը
Սույն նախագծով կարգավորման ենթակա խնդիրը՝ ՀՀ կառավարության                               2010 թվականի ապրիլի 8-ի N384-ն որոշումն ուժը կորցրած ճանաչելն է:
2. Առկա իրավիճակը
ՀՀ նախագահի 2007 թվականի փետրվարի 7-ի ՆՀ-37-Ն հրամանագրի 1-ին կետով հաստատվել է Հայաստանի Հանրապետության ազգային անվտանգության ռազմավարությունը: Նույն հրամանագրի 2-րդ կետով առաջարկվել է ՀՀ կառավարությանն` ապահովել ռազմավարության դրույթներով նախատեսված ծրագրերի մշակումը և հաստատումը:
Նշված փաստաթղթի հիման վրա՝ ՀՀ կառավարության 2010 թվականի ապրիլի 8-ի N384-Ն որոշմամբ, հաստատվել է Հայաստանի Հանրապետության ազգային անվտանգության ռազմավարության դրույթներով նախատեսված` Հայաստանի Հանրապետության քաղաքաշինության նախարարության ծրագիրը և դրա իրականացումն ապահովող միջոցառումների ցանկը (ընդգրկում է 2008-2012 թվականները):  
ՀՀ նախագահի 2016 թվականի հոկտեմբերի 8-ի ՆՀ-1091-Ն հրամանագրով ՀՀ քաղաքաշինության նախարարությունը վերակազմավորման ձևով վերակազմակերպվել է Հայաստանի Հանրապետության կառավարությանն առընթեր քաղաքաշինության պետական կոմիտեի։ 
Այնուհետև, 2018 թվականին ընդունված՝ «Պետական կառավարման համակարգի մարմինների մասին» օրենքի համաձայն ՀՀ կառավարությանն առընթեր քաղաքաշինության պետական կոմիտեն գործում է որպես ՀՀ կառավարությանը ենթակա մարմին՝ Քաղաքաշինության կոմիտե: 
«Քաղաքաշինության մասին» Հայաստանի Հանրապետության օրենքի 10-րդ հոդվածի «ա» պարբերությունը և Հայաստանի Հանրապետության Ազգային ժողովի 2019 թվականի փետրվարի 14-ի «Հայաստանի Հանրապետության կառավարության ծրագրին հավանություն տալու մասին» ԱԺՈ-002-Ն որոշման հիման վրա՝ ռազմավարական պլանավորման անցում կատարելու նպատակով մշակվել և ՀՀ կառավարության 2021 թվականի ապրիլի 8-ի N531-Լ որոշմամբ հաստատվել է քաղաքաշինության բնագավառի զարգացման ռազմավարական ծրագիրը և դրա իրագործումն ապահովող միջոցառումների ցանկը (ընդգրկում է հիմնականում առաջիկա 5 տարին):
3. Կարգավորման նպատակները, ակնկալվող արդյունքը
Նախագծի նպատակը քաղաքաշինության բնագավառի մասով առկա                                           2 ռազմավարական փաստաթղթերից մեկի՝ ՀՀ կառավարության 2010 թվականի ապրիլի 8-ի N384-Ն որոշմամբ հաստատված՝ ՀՀ ազգային անվտանգության ռազմավարության դրույթներով նախատեսված` ՀՀ քաղաքաշինության նախարարության ծրագրի գործողության դադարեցումն է, վերջինիս կարգավորման հարաբերությունները վերանալու պատճառաբանությամբ:
4. Իրավական ակտի նախագիծը մշակող պատասխանատու մարմինը, ինչպես նաև, անհրաժեշտության դեպքում, նախաձեռնողի, հեղինակների և մշակմանը մասնակցող անձանց մասին տեղեկություններ
Նախագիծը մշակվել է ՀՀ քաղաքաշինության կոմիտեի կողմից:
5. Իրավական ակտի՝ նորմատիվ բնույթի հիմնավորվածությունը
Իրավական ակտի նորմատիվ բնույթի հիմնավորվածությունը պայմանավորված է «Նորմատիվ իրավական ակտերի մասին» ՀՀ օրենքի 34-րդ հոդվածի 2-րդ մասի դրույթներով, այն է՝ մեկ այլ նորմատիվ իրավական ակտի մեջ փոփոխություններ կատարելու անհրաժեշտությամբ:
6. Ներկայացվող հարցի կապակցությամբ լրացուցիչ ֆինանսական միջոցների պահանջի անհրաժեշտությունը, ինչպես նաև Հայաստանի Հանրապետության պետական բյուջեի եկամուտներում և ծախսերում սպասվելիք փոփոխությունների մասին
Նախագծի ընդունման դեպքում լրացուցիչ ֆինանսական միջոցների պահանջի անհրաժեշտություն չի առաջանում, պետական բյուջեի եկամուտներում և ծախսերում փոփոխություններ չեն սպասվում:
7. Կապը ռազմավարական փաստաթղթերի հետ. Հայաստանի վերափոխման ռազմավարություն 2050, Կառավարության 2021-2026թթ. ծրագիր, ոլորտային և/կամ այլ ռազմավարություններ
Հայաստանի Հանրապետության Ազգային ժողովի 2019 թվականի փետրվարի 14-ի ԱԺՈ-002-Ն որոշմամբ հավանության արժանացած՝ Հայաստանի Հանրապետության կառավարության ծրագրի դրույթներին համապատասխան՝ ռազմավարական պլանավորման անցում կատարելու նպատակով (նույն դրույթները տեղ են գտել նաև Հայաստանի Հանրապետության Ազգային ժողովի 2021 թվականի օգոստոսի 26-ի ԱԺՈ-002-Ն որոշմամբ հավանության արժանացած՝ Հայաստանի Հանրապետության կառավարության ծրագրում) մշակվել և ՀՀ կառավարության 2021 թվականի ապրիլի 8-ի N531-Լ որոշմամբ հաստատվել է քաղաքաշինության բնագավառի զարգացման ռազմավարական ծրագիրը և դրա իրագործումն ապահովող միջոցառումների ցանկը, ինչի պարագայում անհրաժեշտություն է առաջացել ուժը կորցրած ճանաչել ՀՀ կառավարության 2010 թվականի ապրիլի 8-ի N384-ն որոշումը:

